
				এই পাতাটির মুদ্রণ সংশোধন করা প্রয়োজন। 





কলিকাতা কল্পলতা
সপ্তম অধ্যায়ের বর্ধিতাংশ।।
শােভাবাজারীয় রাজপরিবার
কৃতজ্ঞতার সহিত স্বীকার করিতেছি নিম্নলিখিত
প্রবন্ধ রাজা রাধাকান্ত বাহাদুরের আনুকূল্যে লিখিত
হইল।
যদিও এই পরিবারের সৌভাগ্য প্রতিভা রাজা নবকৃষ্ণের শ্রীবৃদ্ধির
উপর নির্ভররহিয়াছে কিন্তু তাঁহার পূৰ্ব্বেও ঐবংশের কীর্তিকলাধর
অনেক ব্যক্তি জন্মগ্রহণ করিয়াছিলেন।ইহাদিগের পীতাম্বর নামক
জনৈকপূৰ্বপুরুষএকদাঘটককুলীনদিগকে নিমন্ত্রণ করিয়া পথিমধ্যে
এক তটিনীর উপর ধান্য দিয়া সেতুবন্ধনপূর্বক আহূতগণের
পারাবতরণের সুপন্থা করিয়াছিলেন বলিয়া তাহার নাম “ধান্য
পীতাম্বর” হয়। তা ছাড়া তিনি গৌড় রাজ্যাধিপতির নিকট হইতে
“ক্ষ্মা”* (পৃথিবী) উপাধিপ্রাপ্ত হন। তাঁহার বংশে দেবীদাস নামক
অপর এক ব্যক্তি “মজমুয়াদার”* উপাধিসহ মুড়াগাছা পরগণার
কানুনগাে ছিলেন। এই দেবীদাসের যতনয়ের মধ্যে সহস্রাক্ষ এবং
রুক্মিণীকান্ত মুর্শিদাবাদে যাইয়া নবাব মহাবৎ জঙ্গের নিকট উপস্থিত
হইলে তিনি সহস্রাক্ষকে পিতৃপদে অভিষিক্ত করিয়া রুক্মিণীকান্তকে
মুড়াগাছা পরগণার অপ্রাপ্ত ব্যবহার ভূম্যধিকারী কেশবরাম
রায়চৌধুরীর বিষয়-নিৰ্বাহক পদে ব্যবহৰ্ত্তা উপাধি প্রদানপূর্বক

